
NEWS   AND ARTICLES

Pada 12 Jun 2024 yang lalu, Fakulti Pengurusan
Perniagaan UiTM Cawangan Sarawak Kampus
Mukah telah menganjurkan Webinar Akademik
bagi kod kursus FIN367 (Bank Lending
Assessment and Management). Seramai 12
orang pelajar semester 5 dari program Diploma
Pengajian Perbankan (BA119) telah menghadiri
webinar akademik ini. 

Tujuan bengkel ini diadakan adalah untuk
mendedahkan para pelajar kepada proses-
proses kredit dalam dunia perbankan sebenar,
serta membantu mereka memahami selok-
belok dunia perbankan terutamanya dalam
pemberian kredit atau pinjaman kepada
Perusahaan Kecil dan Sederhana (SME) di
dalam negara. Webinar ini dikendalikan oleh
moderator yang terdiri daripada 2 orang
pensyarah Fakulti Pengurusan Perniagaan,
termasuk pensyarah bagi kod kursus ini. 

Sesi webinar diketuai oleh penceramah Encik
Rostance Asit, Pegawai Kredit dari Agrobank
Sarawak Cawangan Kuching, yang mempunyai
pengalaman lebih dari 5 tahun dalam bidang
pinjaman kredit di beberapa institusi kewangan
terkemuka di Kuching.

Webinar yang berlangsung dari 2.30 petang
hingga 5:00 petang ini turut melibatkan
interaksi aktif para pelajar melalui sesi soal
jawab. Ini memberi keyakinan kepada para
pelajar untuk lebih bersedia menjawab soalan
peperiksaan akhir mereka nanti. 

Webinar ini memberikan banyak informasi dan
ilmu kepada pelajar untuk menguasai konsep
pinjaman kredit kepada Perusahaan Kecil dan
Sederhana (SME) serta dunia perbankan
sebenar. Pencerahan yang jelas daripada
penceramah juga membantu pelajar
memahami beberapa terma perbankan yang
mereka pelajari di waktu kuliah. Webinar
ditutup dengan sesi fotografi. 

Penulis: Joycelyne Nyandang

Antara slaid penceramah jemputan, Encik Rostance Asit
yang memberi penerangan topik kepada para pelajar

Sesi fotografi bersama Penceramah Jemputan dan Peserta

WEBINAR AKADEMIK FIN 367: 
BANK LENDING ASSESSMENT 
AND MANAGEMENT


